
1.  Իրավական ակտի ընդունման անհրաժեշտությունը և ակնկալվող արդյունքը.
Երևան քաղաքի Նոր Արաբկիր առողջության կենտրոնի վերանորոգման աշխատանքների ձեռքբերման նպատակով՝ Երևանի քաղաքապետարանի և «Ֆ Տ Դ-ՇԻՆ» ՍՊԸ-ի միջև 2023 թվականի փետրվարի 21-ին կնքված N «ԵՔ-ԲՄԱՇՁԲ-23/24»  ծածկագրով գնման  ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է Ծավալաթերթ-նախահաշիվը:
2023 թվականի դեկտեմբերի 25-ին Երևանի քաղաքապետարանի և «Ֆ Տ Դ-ՇԻՆ» ՍՊԸ-ի միջև կնքվել է N 2 համաձայնագիրը, որի համաձայն աշխատանքների կատարման ընթացքում կատարվել է ծավալների փոփոխություններ՝ 15%-ի  չափով:
Քանի որ սկզբնական ծավալաթերթով տրված ապրանքները շուկայում առկա չեն, աշխատանքների վերջնական իրականացումն ապահովելու նպատակով անհրաժեշտություն է առաջացել կատարելու ծավալների փոփոխություն՝ 8%-ի չափով: 
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված N 1 հավելվածի 57.1-ին կետը և այն հանգամանքը, որ Երևան քաղաքի Նոր Արաբկիր առողջության կենտրոնի վերանորոգման աշխատանքների ձեռքբերման նպատակով՝ Երևանի քաղաքապետարանի և «Ֆ Տ Դ-ՇԻՆ» ՍՊԸ-ի միջև 2023 թվականի փետրվարի 21-ին կնքված կապալային աշխատանքների կատարման  N «ԵՔ-ԲՄԱՇՁԲ-23/24»  ծածկագրով գնման պայմանագրում, ապրանքների փոխարինումն այլ բնութագրեր ունեցող ապրանքներով, պայմանագրի շրջանակներում արդեն իսկ կատարված փոփոխությունների հետ միասին գումարային արտահայտությամբ կազմում են պայմանագրի գնի 23 տոկոսը՝ նախագծով առաջարկվում է թույլատրել Երևանի քաղաքապետարանին չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված ապրանքների փոխարինման պայմանագրային գնի տասնհինգ տոկոսի սահմանաչափի պահանջը:
2023 թվականի փետրվարի 21-ին կնքված կապալային աշխատանքների կատարման պայմանագրի արժեքը կազմում է 198996000 (հարյուր իննսունութ միլիոն ինն հարյուր իննսունվեց հազար) ՀՀ դրամ, ներառյալ ԱԱՀ-ն:
Նախագծով առաջարկվող փոփոխություններ կատարվելու դեպքում կապալային աշխատանքների կատարման N «ԵՔ-ԲՄԱՇՁԲ-23/24»  ծածկագրով պայմանագրի արժեքը մնում է անփոփոխ:
Կ. Դեմիրճյանի անվան մարզահամերգային համալիրի հարակից տարածքի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «ԱԴՐԻՆՇԻՆ» ՍՊԸ-ի միջև 2023 թվականի օգոստոսի 14-ին կնքված կապալային աշխատանքների կատարման   N «ԵՔ-ԳՀԱՇՁԲ-23/239» ծածկագրով գնման  ընթացակարգի հաղթող ճանաչված մասնակցի կողմից հրավերի պահանջներին համապատասխան ներկայացվել է Ծավալաթերթ-նախահաշիվը:
2023 թվականի դեկտեմբերի 22-ին Երևանի քաղաքապետարանի և «ԱԴՐԻՆՇԻՆ» ՍՊԸ-ի միջև կնքվել է N 3 համաձայնագիրը, որի համաձայն աշխատանքների կատարման ընթացքում կատարվել է ծավալների փոփոխություններ՝ 11.4%-ի  չափով:
 Քանի որ պայամանգրով նախատեսվել է իրականացնել 48740,544 (քառասունութ միլիոն յոթ հարյուր քառասուն հազար հինգ հարյուր քառասունչորս) ՀՀ դրամի չափով՝ ներառյալ ԱԱՀ-ն աշխատանքներ՝ քանդման աշխատանքների իրականացման ժամանակ պարզվել է, որ ճանապարհի հիմքում առկա է բետոնացված հիմք՝ երկու շերտ, որի ամրությունն արդեն իսկ ապահովում է ճանապարհատվածի ասֆալտբետոնե ծածկի համար անհրաժեշտ ամրությունը:
Արդյունքում անհրաժեշտություն է առաջացել հողային աշխատանքների՝ գրունտի մշակում և լիցք, ինչպես նաև նախագծանախահաշվային փաստաթղթերով նախատեսված ավազակոպճային շերտը և խճային հիմքի բիտումով տարածելու ծավալները կրճատել, միևնույն ժամանակ տաք մանրահատիկ ասֆալտբետոնե «բ» տիպի 5 սմ հաստությունը փոխարինել տաք մանրահատիկ ասֆալտբետոնե «բ» տիպի 4 սմ հաստությամբ:
Աշխատանքների վերջնական իրականացումն ապահովելու նպատակով անհրաժեշտություն է առաջացել կատարել աշխատանքների փոխարինում՝ 34 տոկոսի չափով: 
Հաշվի առնելով վերոգրյալը և հիմք ընդունելով Հայաստանի Հանրապետության կառավարության 2017 թվականի մայիսի 4-ի N 526-Ն որոշմամբ հաստատված 57.1-ին կետը և այն հանգամանքը, որ Կ. Դեմիրճյանի անվան մարզահամերգային համալիրի հարակից տարածքի հիմնանորոգման աշխատանքների ձեռքբերման նպատակով՝ Երևանի քաղաքապետարանի և «ԱԴՐԻՆՇԻՆ» ՍՊԸ-ի միջև 2023 թվականի օգոստոսի 14-ին կնքված կապալային աշխատանքների կատարման   N «ԵՔ-ԳՀԱՇՁԲ-23/239» ծածկագրով գնման պայմանագրում, աշխատանքների փոխարինումն այլ բնութագրեր ունեցող աշխատանքներով, պայմանագրի շրջանակներում արդեն իսկ կատարված փոփոխությունների հետ միասին գումարային արտահայտությամբ կազմում են պայմանագրի գնի 45.4 տոկոսը՝ նախագծով առաջարկվում է  թույլատրել Երևանի քաղաքապետարանին չկիրառել Հայաստանի Հանրապետության կառավարության 2017 թվականի մայիսի 4-ի N 526-Ն որոշման N 1 հավելվածի 56-րդ կետի 3-րդ ենթակետով պայմանավորված աշխատանքների փոխարինման պայմանագրային գնի տասնհինգ տոկոսի սահմանաչափի պահանջը:
2023 թվականի օգոստոսի 14-ին կնքված կապալային աշխատանքների կատարման պայմանագրի արժեքը կազմում է 48740544 (քառասունութ միլիոն յոթ հարյուր քառասուն հազար հինգ հարյուր քառասունչորս) ՀՀ դրամ,  ներառյալ ԱԱՀ-ն:
Նախագծով առաջարկվող փոփոխություններ կատարվելու դեպքում կապալային աշխատանքների կատարման N «ԵՔ-ԳՀԱՇՁԲ-23/239» ծածկագրով պայմանագրի արժեքը մնում է անփոփոխ:
2. Նախագծի մշակման գործընթացում ներգրավված ինստիտուտներն և անձինք.
Նախագիծը մշակվել է Երևանի քաղաքապետարանի աշխատակազմի կողմից:
3. ՀՀ պետական և տեղական ինքնակառավարման մարմնի բյուջեներում եկամուտների և ծախսերի ավելացման կամ նվազեցման վերաբերյալ.
«Գնման պայմանագրերում փոփոխություններ կատարելու թույլտվություն տալու մասին» Հայաստանի Հանրապետության կառավարության որոշման ընդունմամբ՝ ՀՀ պետական և տեղական ինքնակառավարման մարմնի բյուջեներում եկամուտների և ծախսերի  էական ավելացում կամ նվազեցում չի նախատեսվում:
4. Նախագծի ընդունման առնչությամբ ընդունվելիք այլ իրավական ակտերի ընդունման կամ դրանց անհրաժեշտության բացակայության մասին.
Որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
5. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Հայաստանի Հանրապետության կառավարության որոշման նախագիծը չի բխում ռազմավարական փաստաթղթերից:

